
LIX.





MEMELIHARA ITOE TAO.




	Dalem hal memerentah manoesia dan mendjalanken kawadjiban pada Thian tida ada satoe apa jang begitoe berfaedah seperti kasaderhana'an.
	Tjoemah dengen kasaderhana'an orang bisa sampeken iapoenja sifat pertama jang sawadjarnja.
	Kapan soedah kombali pada iapoenja sifat pertama jang sawadjarnja, adalah sama djoega ia dapet poenjaken pri kabedjikan jang tida berwates.
	Dengen kabedjikan jang tida berwates tida satoe apa jang ia tida sanggoep lakoeken.
	Kapan tida satoe apa jang ia tida sanggoep lakoeken, orang poen tida bisa taoe sampe berapa djaoe kakoeasa'annja nanti mendjalar.
	Dan kapan orang tida bisa taoe sampe berapa djaoe kakoeasa'annja nanti mendjalar, ia ada sampe tjakep boeat memerentah atas saboeah karadja'an.
	Orang jang begitoe ada pegang poko resia aken memerentah, dan aken tinggal terpelihara boeat salama-lamanja.
	Ia ada sabagi poehoen jang akarnja dalem dan bongkotnja koeat.
	Tjara begitoe orang bisa hidoep lama.


⁂




Kombali disini,, boeat kasakean kalihnja, Lao Tze oendjoek kafaedahannja berlakoe sadeçhana,

